
cerit quinimo ipse in suis consistoriis secretis et congregationibus et
aliis similibus actibus non nisi vulgari sermone logquebatur et cum
semel in quodam publico consistorio voluisset quod unus advocatus
consistorialis, qui tunc fuit dominus Prosper de Caffarellis, pro se ipso
pontifice logueretur et dum loqueretur defecit, contra quem papa tunc
turbatus est et voluit pro eo supplere, qui etiam similiter et peius quam
advocatus defecit quod magnum ridiculum scandalumque fuit. Huic
successit Sixtus [IV], qui cum fuisset praedicator popularis satis bene
toto suo tempore oravit, sed Innocentius [ VIII] successor numquam dixit
in publico quin vacillaverit unde erat necesse quod illi, qui ei assiste-
bant, addiscerent in memoriaque tenerent illum pontificis sermonem
quia eo deficiente ipsi possent supplere, quod manifestissime omnes
saepe ac semper vidimus. Quid autem sub Alexandro [VI] factum fuit,
cum et ipse qui audacissimus erat, aliquoties defecerit, ut in respon-
sione Iasonis tunc pro duce Ludovico Mediolanensi orantis defecerit et
in responsione alia ad Sacium ! Senensem, qui cum et ipse vituperose
defecerit et multa praetermiserit recitare, quae prius pontifici in scrip-
tis dederat, unde pontifex ipse Alexander in responsione sua non adver-
tens respondere ad non proposita immo ad oblita respondit perinde ac si
fuissent recitata, quod peius vitium fuit ac si defecisset. Non facio men-
tionem de Tulio [II] qui cum oraturus esset semper per triduum ante
actum occupatus erat in studio memorandi sermonis et tamen cum in
consistorio publico dicere vellet semper semimori videbatur, ita ut mihi
esset necesse accurrere et excitare eum in stupore membrorum occupa-
tum et exanimatum sicut omnes viderunt.

Cop. Diarium caeremoniar. sub Leone X. auctore Paride de Grassis,
episc. Pisaurensi et magistro caerem. papae.
Bibl. Rossiana de Viena.

(1) Benassanus, v. Burchardi Diarium, II, 46.

